ԱՄՓՈՓԱԹԵՐԹ
Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ

	հ/հ
	
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ արդարադատության նախարարություն 05.06.2020թ Մ/15338-2020 գրություն
	            1. Նախագծի 2-րդ կետից անհրաժեշտ է հանել  «Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն» բառերը, քանի որ նախագծի 1-ին կետում, արդեն իսկ, նախատեսված է «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման լրիվ անվանումը: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 8-րդ մասի պահանջներից:
          2. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Ընդունվել է











	Կատարվել է համապատասխան փոփոխություն








	2.
	ՀՀ ֆինանսների նախարարություն
07.06.2020թ
Մ/15500-2020 գրություն

	Նախագծով առաջարկվում է 1165. ծրագրի «11003. Պետական աջակցություն Հայաստանի Հանրապետությունում և արտերկրում ներդրումային և ՊՄԳ ծրագրերի իրականացմանը» միջոցառման «ՀՀ-ում ներդրվող օտարերկրյա ծրագրերի քանակը, 10 հատ» և «Գործարար կապերի հաստատում, 30 հատ» ոչ ֆինանսական ցուցանիշների հանում և նոր «Աջակցություն «Այգ-1» արևային ֆոտովոլտային ծրագրի իրականացմանը, ծրագիր-1 հատ» և «Հայաստանում ներդրումներ իրականացնելու առնչությամբ օտարերկրյա կազմակերպությունների հետ բանակցությունների վարում, քանակ- առնվազն 5 հատ» ոչ ֆինանսական ցուցանիշների սահմանում:
Նախագծին կից Հիմնավորման փաստաթղթում նշված է, որ միջոցառմամբ նախատեսված ֆինանսական միջոցները հատկացված են «Հայաստանի պետական հետաքրքրությունների ֆոնդ» ՓԲԸ-ի կանոնադրական խնդիրների իրականացմանը, որպես պահպանման ծախսեր, ուստի այն որպես ծրագիր սահմանելու անհրաժեշտությունը բացակայում է և «Հայաստանի պետական հետաքրքրությունների ֆոնդ» ՓԲԸ-ի կողմից ՀՀ էկոնոմիկայի նախարարություն առաջարկություն է ներկայացվել վերանայել միջոցառմամբ սահմանված ոչ ֆինանսական արդյունքային ցուցանիշները:
Մինչդեռ միջոցառումը նախատեսված է Օտարերկրյա ուղղակի ներդրումների ներգրավման, ներդրողներին խորհրդատվության և աջակցության տրամադրման, օտարերկրյա ներդրումային ծրագրերին բաժնեմասնակցության, ՊՄԳ ոլորտի զարգացման խթանման, ՊՄԳ ծրագրերի զարգացման աջակցության (ըստ պետական բյուջեում տվյալ միջոցառման նկարագրության), այլ ոչ «Հայաստանի պետական հետաքրքրությունների ֆոնդ» ՓԲԸ-ի պահպանման ծախսերի համար:
Բացի այդ, առաջարկվող ոչ ֆինանսական ցուցանիշները` հետագա գնահատման առումով, միանշանակ չեն և առավելապես հանդիսանում են գործընթացի նկարագրություն այլ ոչ թե արդյունքի նկարագրություն (օտարերկրյա կազմակերպությունների հետ բանակցությունների վարման արդյունքում կարող է որևէ ներդրումային ծրագիր չիրականացվել կամ աջակցությունը կարող է տվյալ տարվա համար ծրագրի իրականացման առումով արդյունք չապահովել)։ 
Ելնելով վերոգրյալից առաջարկում ենք, որ ևս մեկ անգամ քննարկման առարկա դարձնել ոչ ֆինանսական ցուցանիշների փոփոխության անհրաժեշտությունը և ներկայացված հիմնավորումները:

	  Ընդունվել է

